
					এই পাতাটির মুদ্রণ সংশোধন করা প্রয়োজন। 
[ ৩০৬ }
দুষ্ট প্রভু যেরূপ কর্ণচাপল অর্থাৎ পরের কুমন্ত্রণায় সেবাসক্ত ভৃত্যগণের প্রাণ নাশ করে, তদ্রুপ হস্তীট কর্ণচাপল অর্থাৎ কাণের ঝাপটায় নিজকপোলস্থিত ভৃঙ্গগণের প্রাণনাশ করিতেছিল। ১৮।
বৃক্ষগণের উৎপাটনকারী, মন্দরপর্বর্বতোপম সেই হস্তীটী বিদ্রুত হইলে সহসা জনগণের মধ্যে হাহাকার শব্দ হইয়াছিল। ১৯ ।
ঐ হস্তীর কর্ণচালনায় সমুদগত বায়ুদ্বারা উড্ডীন সিন্দূরচুর্ণে পরিপূর্ণ রাজমার্গ ভীত বধূগণের পরিচু্যত রক্তবস্ত্রে সংচ্ছাদিতবৎ পরিদৃশ্যমান হইয়াছিল। এবং উহার উদণ্ড শুণ্ডের প্রচণ্ডশব্দে ভয়বিহবল দিগধুগণের বিলোল অলকের ন্যায় পরিদৃশ্যমান ভ্রমরগণের ঝঙ্কারের সহিত মহাসংক্রম উপস্থিত হইয়াছিল । ২০ ।
লোকগণ নগরের প্রমথনে ব্যথিত ও কোলাহলাকুল হইলে প্রমত্তবুদ্ধি দেবদত্ত মহাপ্রাসাদে আরোহণ করিয়াছিল। ২১ ।
দেবদত্ত হস্তীকর্তৃক ভগবানের নিগ্রহ দেখিবার জন্য অত্যন্ত উৎসুক হইয়াছিল। মাতঙ্গ গুণসম্পন্ন মহাবৃক্ষের উন্মলনেই তুষ্ট হয়। ২২ । ভিক্ষুগণ সকলেই গজভয়ে বিদ্রুত হইলে কেবলমাত্র ভিক্ষু আনন্দ ভগবানের নিকট বিদ্যমান ছিলেন । ২৩
তখন ভগবানের কর হইতে পাচটী সিংহ নিৰ্গত হইয়াছিল। তাহাদের ভীষণ জটাভার যেন ভগবানের নখাংশুদ্বারাই রচিত হইয়াছিল । ২৪ ।
হস্তী দপরপ অপস্মারের নাশক সিংহের গন্ধ আস্রাণ করিয়া বিষ্ঠা ও মুত্র ত্যাগপূর্বক সহসা পরাস্তু খ হইয়াছিল। ২৫।
দপহীনতাপ্রাপ্ত হস্তী অতিবেগে ধাবিত হইয়া দশ দিক অগ্নিবেষ্টিতবৎ বিলোকন করিয়াছিল। ২৬।
ঐ হস্তী ত্রিজগৎ প্রজ্বলিত বহ্নিজালে ব্যাপ্ত দেখিয়া ভগবানের শীতল পাদপদ্মসমীপে উপস্থিত হইয়াছিল। ২৭ ।

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

